
甚至不才官吏因而獵取侵漁者亦往往有之夫與其敲

朴窮民浚其膏血以寔奸貪之囊橐孰若施曠蕩之恩蠲

與小民而使其皆戴上之仁哉昨查户部自隆慶元年起

至萬曆七年止各省直未完帶徵錢粮一百餘萬兵工二

部馬價料價等項不與焉而蘇松兩府拖欠至七十餘萬

葢以彼處税粮原重故逋負獨多其閒固有豪右奸猾恃

頑不納者然窮民小户力不能辦者亦有之而有司之令

但能行于小民不能行于豪右故催科之苦小民獨當之

昨該應天廵撫孫光祐具奏請蠲户部以干係　國計未

敢擅便議覆臣等竊謂布德施惠當出自　朝廷若令地

方官請而得之則恩歸于下怨歸于上矣臣等愚見合無

特諭户部會同兵工二部查萬曆七年以前節年逋負幾

何除金花銀兩係供　御用例不議免外其餘悉行蠲免

止將見年正供之數責令盡數完納有仍前拖欠者將管

粮官員比舊例倍加降罰夫以當年之所入完當年之所

供在百姓易于辦納在有司易于催徵閭閻免誅求之煩

貪吏省侵漁之弊是官民兩利也況今考成法行公私積

貯頗有贏餘卽蠲此積逋于　國賦初無所損而令膏澤

洽乎黎庶頌聲溢于寰宇民心固結邦本轉寧久安長治

之道計無便于此者　奉

--

聖諭朕聞各處帶徵未完錢粮苦累小民者户部查節年

所欠幾向卽今應否悉行蠲免止將見年正供之數勒限

完納還會同兵工二部一倂議處來說

六月治河運同黃淸卒贈卹有加淸上饒人起吏員淸勤

積官嘉興同知加四品服俸築海塘有功後以運同治高

寶河堤積勞死于寶應之寧國寺至不能殮生時伉直與

人言必自稱名至今嘉興人猶能言之

　淸在寶應築土石二堤支河工銀四萬餘兩錙銖磨筭

　上下皆不得欺媢嫉之甚時已積勞得嘔血病水次謁

　所司令人密促其板墜下救起死矣尋復甦掖入城凡

　二日氣絕葢萬曆七年六月初二日也年僅五十八奏

　聞有良工苦心難以名言之褒管理海塘採石湖州朱

　月溪親受役見清徒步出入慰勞夫匠備極勤苦運石

　甲首自巵酒勞之無絲毫他費人人感激府君部下一

　人逸爲盜事發逮捕獨移文昭雪得免卽家立碑祀之

　後聞變致祭哭三日初不知何許人嘉興題名記亦不

　載葢惡而削去之也後江右一士子談及始知爲上饒

　人今其子孫不知何如〈出小品〉

　琉球一差最爲煩費嘉靖閒給事中陳侃行人高澄之

　奉使也以壬辰夏五月其行也以甲午四月萬曆初年












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/591&oldid=1387886”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:53。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







